
GOUVENE CUOMO ANONSE PRESKE PLIS PASE 16.000 NOUYOKE ITILIZE NOUVO SITWEB ENSKRIPSYON
ELEKTE NAN ENTENET

Préske 6.000 Elekte k ap Vote pou Premye Fwa te Itilize Sévis MyDMV

Jodi a, Gouvené Andrew M. Cuomo te anonse plis pase 16.000 Nouyokeé —ansanm avek 6.000 elekté k
ap vote pou premye fwa — te itilize nouvo sevis enskripsyon elekte Depatman Veyikil-a-Mote nan
Enténet.

Pwojé a, yo te anonse nan dat 16 out, ap fe sevis DMV yo vin efikas l& li pémét Nouyoke yo — pou
premye fwa — aplike pou enskri pou vote, oswa pou fé chanjman nan adrés yo oswa nan enskripsyon
pati yo, nan yon sitweb ki pwoteje. Jiska prezan, plis pase 16.000 Nouyoke te itilize sistem nan Enteneét
pou enskri pou vote oswa pou chanje adrés yo oswa enskripsyon pati yo. Kounye a, lé kliyan yo ap fe
nenpot tranzaksyon lisans nan DMV, yo ka ranpli yon aplikasyon enskripsyon elekté avék aparey teminal
peman ki sévi pou pase kat debi oswa kat kredi yo nan lekte a. Pwosesis sa a, ki te komanse 7 out, ap
agrandi nan chak biwo DMV nan eta a nan semén k ap vini an.

Gouvene Cuomo di konsa, “Pa gen dout nouvo pwogram sa a ap ede Nouyoke yo vin patisipan aktif nan
gouvenman yo. Avek sezon eleksyon sa a ki rive sou nou, li pi enpotan pase anvan pou nou elimine
nenpot anpéchman pou enskripsyon elekté yo epi pou fasilite pwosesis la pou tout kantite moun posib
gen yon mo pou di nan demokrasi nou an. Eta New York ap kontinye fe gouvénman an travay avek plis
efikasite ak dinamik pou li kapab pi byen sévi pép la nan 217" syek la.”

Ou kapab jwenn sitweb la nan https://my.dmv.ny.gov/crm/, epi nenpot Nouyoke ki gen yon lisans chofe
oswa yon ID ki pa lisans chofe kapab itilize li.

New York klase 47yém nan nasyon an nan enskripsyon elekté, aveék mwens pase 64% sitwayen kalifye ki
enskri pou vote.

Nouvo sistem nan, k ap gen ladan enskripsyon dijital elekté nan téminal elektwonik VeriFone nan 129
lokal DMV nan New York, te ranplase gwo majorite fom papye, epi li la pou ede santralize transmisyon
dijital aplikasyon enskripsyon elekté yo ak diminye eré yo néet nan sistém nan. Yo prevwa mezi a pral
ekonomize plis pase $270.000 dola pou Eta New York chak ane ak plis pase $350.000 dola chak ane pou
Komisyon Eleksyon (BOE) Konte a.

https://my.dmv.ny.gov/crm/

Nan ane 2013, sevis MyDMV pral transmet tout enfomasyon elekte yo sou fom elektwonik ba Komisyon
Eleksyon konte a, pou fé gwo rediksyon nan tan antre pou BOE sa yo.

Biwo Gouvéne a ap travay kounye a avek ot ajans “elekté moté” pou devlope chwa enskripsyon nan
Entenét kote li posib, sitou pou moun ki pa chofé yo.

